
BASES REGULADORAS DA CONVOCATORIA DE SUBVENCIÓNS 
PARA A MOBILIZACIÓN DE VIVENDAS EN ALUGUEIRO 
DISPOÑIBLES DO CONCELLO DE SANTIAGO DE COMPOSTELA 
  
TÍTULO I DISPOSICIÓNS XERAIS 

artigo 1 OBXECTO  

As presentes bases reguladoras da convocatoria de subvencións teñen por obxecto regular 
o procedemento de concesión das axudas con cargo ao orzamento municipal para a 
mobilización de vivendas en alugueiro dispoñibles do Concello de Santiago de Compostela.  

Do mesmo xeito, regúlase o procedemento de concesión das axudas autonómicas relativas 
ao Acordo de Adhesión de Santiago de Compostela ao Convenio de colaboración entre o 
IGVS e a FEGAMP (en adiante ACIF) para o desenvolvemento do Programa de Vivendas 
Baleiras no ámbito do Plan Galego de Rehabilitación, Aluguer e Mellora do Acceso á 
Vivenda 2015 – 2020 (Plan RehaVita), asinado o 5 de setembro de 2016. 

O feito de ser coincidentes os beneficiarios, o obxecto e os requisitos básicos de ambas 
liñas de axuda, aínda que con financiamento distinto, obríganos á súa regulación conxunta 
que faga posible a sincronización dos seus procedementos de tramitación e adxudicación 
cando sexan coincidentes, evitando aos posibles beneficiarios duplicidades e confusións á 
hora da súa solicitude e tramitación. 

O presente programa de axudas se nutrirá do Rexistro municipal de Demandantes de 
Vivenda en alugueiro, regulado segundo as súas propias bases e convocatoria. 

artigo 2 REQUISITOS E CONDICIÓNS XERAIS 

Para poder optar a estas axudas deberá formalizarse un contrato de alugueiro por un  
período de tres anos entre o propietario dunha vivenda dispoñible incluída na Bolsa de 
Vivendas Dispoñibles do Concello de Santiago, segundo o procedemento establecido no 
título correspondente destas bases, e unha unidade familiar ou de convivencia incluída no 
Rexistro municipal de Demandantes de Vivenda en alugueiro, segundo os requisitos e 
procedementos específicos regulados nestas bases. 

artigo 3 PERSOAS  BENEFICIARIAS 

Terán a condición de beneficiarias deste programa de axuda as persoas, físicas ou 
xurídicas, que sexan propietarias ou usufrutuarias de vivendas inscritas na correspondente 
Bolsa de Vivendas Dispoñibles de acordo co procedemento establecido nestas bases que 
así o soliciten e cumpran os seguintes requisitos: 



 

 

SUBVENCIÓNS MOBILIZACIÓN DE VIVENDA BALEIRA 
BASES REGULADORAS DA CONVOCATORIA 2018 

 

 

 

  2I25 

 

  

. Estar ao día nas súas obrigas tributarias estatais e autonómicas e coa Seguridade 
Social e non ter pendente ningunha outra débeda, por ningún concepto, coa 
Administración local, no momento da concesión da subvención. 

. Non estar incursa nalgunha das circunstancias previstas nos artigos 10 e 11 da Lei 
9/2007, do 13 de xuño, de subvencións de Galicia. 

. Estar ao día no pagamento de obrigas por reintegro de subvencións, conforme o artigo 
10.2  da Lei 9/2007, do 13 de xuño, e o artigo 9 do Regulamento da Lei 9/2007, do 13 
de xuño, aprobado polo Decreto 11/2009, do 8 de xaneiro. 

O acto de solicitude das axudas recollidas nesta convocatoria enténdese como solicitude 
simultánea de inscrición na Bolsa de Vivendas Dispoñibles do Concello de Santiago (BVD 
_BOP de 1 de agosto de 2017) no caso de non existir esta inscrición previamente. 

artigo 4 PRAZO DE SOLICITUDE  

O prazo máximo para solicitar a incorporación da vivenda á Bolsa de Vivendas Dispoñibles 
do Concello de Santiago regulada nestas bases será de 15 días hábiles dende o día 
seguinte á súa publicación no BOP. 

Unha volta incorporada a vivenda á Bolsa, o prazo máximo para a solicitar as axudas será o 
30 de novembro do ano 2018. 

artigo 5 COMPATIBILIDADE DAS AXUDAS 

As presentes subvencións son compatibles entre elas e con calquera outra, pública ou 
privada, que se puidera conceder para a mesma finalidade, sempre que a súa contía, 
illadamente ou en concorrencia con outras subvencións, axudas, ingresos ou recursos, non 
supere o custo da actuación subvencionada, de conformidade co disposto no artigo 17º.3 da 
Lei 9/2007, de subvencións de Galicia. 

artigo 6 ÓRGANOS MUNICIPAIS COMPETENTES 

De acordo ao disposto no artigo 23.8 das bases de execución do orzamento do ano 2018, o 
órgano competente para a autorización e disposición de gastos correspondentes a 
concesión destas subvencións será á Xunta de Goberno Local, previa fiscalización da 
Intervención municipal. 

A Comisión avaliadora estará composta por tres funcionarios adscritos á Oficina municipal 
de rehabilitación e vivenda. Na comisión actuará como secretario/a, sen voto, un/unha 
funcionario/a de dita oficina.  

A Oficina municipal de Rehabilitación e Vivenda será o departamento encargado da 
tramitación dos expedientes de solicitudes relativas ás axudas correspondentes ás 
presentes bases. 

artigo 7 TRATAMENTO DE DATOS DE CARÁCTER PERSOAL 

Os datos das persoas solicitantes serán incorporados aos ficheiros municipais, cuxa 
finalidade é a instrución do procedemento para tramitar as presentes subvencións, a 
práctica das publicacións, comunicacións e notificacións de obrigado cumprimento, o 
seguimento e comprobación das actividades correspondentes e demais actuacións previstas 
na normativa legal para a conclusión do proceso de inscrición e adquisición de prelación, 
polo que a súa achega é obrigatoria. 

Estes datos serán tratados e protexidos de acordo co previsto no Regulamento UE 2016/679 
do parlamento Europeo e do Consello do 27 de abril de 2016, relativo á protección das 
persoas físicas no que respecta ao tratamento de datos persoais e a libre circulación destes, 
sendo responsable do seu tratamento a Oficina da Cidade Histórica e Rehabilitación do 
Concello de Santiago de Compostela (Praza de Cervantes 5_ 15704 Santiago de 
Compostela. Email: ocihr@concellodesantiago.gal), ante a cal se poderán exercer os 
dereitos de acceso, rectificación, cancelación e oposición.  

artigo 8 PUBLICIDADE E BASE DE DATOS NACIONAL DE SUBVENCIONES 

De conformidade co disposto polo artigo 14.1.ñ) da Lei 9/2007 de subvencións de Galicia, 
infórmase aos interesados da existencia do Rexistro Público de Subvencións. 

De acordo co recollido nos artigos 18 a 20 da Lei 38/2003, de 17 de novembro, “General de 
Subvenciones”, a Base de Datos Nacional de Subvencións (BDNS), que ten por finalidades 
promover a transparencia, servir como instrumento para a planificación das políticas 
públicas, mellorar a xestión e colaborar na loita contra o fraude de subvenciones e axudas 
públicas, operará como sistema nacional de publicidade de subvencións, polo que a tales 
efectos o Concello, en canto entidade concedinte, remitirá á mesma información sobre as 
convocatorias e resolucións de concesión recaídas. 

Pola súa parte, os beneficiarios deberán dar a adecuada publicidade das subvencións e 
axudas percibidas nos termos e condicións establecidos na Lei 19/2013, de 9 de diciembre, 
de transparencia, acceso á información pública e bo goberno, así como do carácter público 
do financiamento de programas, actividades, inversións ou actuacións de calquera tipo que 
sexan obxecto de subvención, nos termos regulamentariamente establecidos. 

A información incluída na BDNS terá carácter reservado, sen que poida ser cedida ou 
comunicada a terceiros, salvo nos casos recollidos no artigo 20.5 da Lei 38/2003. 

artigo 9 NORMATIVA DE APLICACIÓN 

Na elaboración e aplicación destas bases e naquelo non previsto nas mesmas, serán 
preceptivas as seguintes normas: 

. Lei 38/2003, de 17 de novembro, “General de Subvenciones” 

. Lei 9/2007, do 13 de xuño, de Subvencións de Galicia 

. Decreto 11/2009, de 8 de xaneiro, polo que se aproba o Regulamento da Lei de 
Subvencións (e corrección de erros de 3 de marzo de 2009) 

. Lei 8/2013, de 26 de xuño, de Rehabilitación, rexeneración e renovación urbanas 

. Lei 8/2012, do 29 de xuño, de Vivenda de Galicia 

. Lei 39/2015, do Procedemento administrativo común das administracións públicas. 

. Bases de Execución do Orzamento Municipal do Concello de Santiago de Compostela 
do ano 2018. 

 

TÍTULO II PROGRAMA DE AXUDAS 

Capítulo 1 AXUDA AUTONÓMICA 

artigo 10 CRÉDITO ORZAMENTARIO AUTONÓMICO 

A axuda recollida neste capítulo finánciase con cargo ao orzamento autonómico de acordo 
coa cláusula terceira sobre “Contido económico” do Acordo de Adhesión de Santiago de 
Compostela (de 5 de setembro de 2016) ao Convenio de colaboración entre o IGVS e a 
FEGAMP (de 3 de maio de 2016) e coas cláusulas terceira e quinta sobre “Obrigas do 
IGVS” e “Contido económico” deste Convenio. 

Na cláusula terceira do Acordo de Adhesión recóllese que o IGVS asumirá o aboamento das 
correspondentes primas das pólizas que sexa necesario contratar para proporcionar as 
coberturas sinaladas no Convenio de colaboración. O importe sinalado na cláusula cuarta 
terá carácter limitativo, non podendo subscribirse novos contratos de seguro sen que exista 
crédito axeitado e suficiente para financiar as obrigas derivadas dos mesmos. 

Na cláusula quinta do Convenio de colaboración, denominada “Contido económico”, 
recóllese que o IGVS  asumirá o aboamento das correspondentes primas das pólizas que 
sexa necesario contratar para proporcionar as coberturas previstas con cargo á aplicación 
orzamentaria 08.80.451A.224, prevista nos orzamentos do IGVS para o ano 2016, acadando 
un importe total de 690.294,30 € para o período de catro exercicios orzamentarios, 2016, 
2017, 2018 e 2019, nos que estará vixente o Convenio. Este importe terá carácter limitativo, 
non podendo subscribirse novos contratos de seguro sen que exista crédito axeitado e 
suficiente  para financiar as obrigas derivadas dos mesmos.    

artigo 11 CONTÍA DA AXUDA 

Segundo o Acordo de Adhesión de Santiago de Compostela ao Convenio de colaboración 
entre o IGVS e a FEGAMP, a Comunidade autónoma asumirá o custo da activación dun 
seguro multirrisco, de cobertura de danos, e de garantía de cobro da renda naquelas 
mensualidades impagadas polos arrendatarios nos procesos de desafiuzamento ou 

reclamacións de cantidade por impago, cunha garantía máxima de doce mensualidades e 
que inclúe a asistencia e defensa xurídicas. 

A garantía prestada a través do seguro terá unha duración máxima de 3 anos, a contar 
dende a formalización do correspondente contrato de arrendamento e mentres este teña 
efecto e exista orzamento dispoñible.  

artigo 12 REQUISITOS E CONDICIÓNS ESPECÍFICAS 

Segundo o Acordo de adhesión, para poder obter estas axudas os propietarios das vivendas 
inscritas na Bolsa de Vivendas Dispoñibles do Concello de Santiago deberán solicitar 
expresamente a súa declaración como “vivenda en réxime de arrendamento incorporada ao 
Programa de Vivendas Baleiras, no seo da adhesión da cidade ao Convenio de colaboración 
entre o IGVS e a FEGAMP”, aceptando expresamente os seguintes requisitos e condicións: 

1 Unha renda de alugueiro da vivenda inferior a 402,5 €. 
2 Acoller a unha unidade de convivencia con ingresos totais situados entre 1 e 2,5 veces 

o valor do IPREM no momento da publicación destas bases. A renda do alugueiro non 
poderá superar o 30% destes ingresos. 

3 A posibilidade de acoller excepcionalmente a unidades de convivencia en situación de 
emerxencia social con ingresos inferiores ao IPREM, de acordo ao procedemento 
establecido nestas bases. 

Capítulo 2 AXUDAS MUNICIPAIS 

artigo 13 CRÉDITO ORZAMENTARIO 

O crédito orzamentario asignado a esta convocatoria, que constitúe o límite das axudas que 
se poden conceder, ascende a 60.000 €, repartido en tres anualidades de 20.000 € cada 
unha, correspondentes aos anos 2018, 2019 e 2020. 

O crédito dispoñible para facer fronte á anualidade corrente ten un importe de 20.000 € con 
cargo á aplicación orzamentaria 2018 050 15220 48001 que se incluirá no  proxecto de 
gasto 2018 4 HABIT 57. 

artigo 14 CONTÍA DA AXUDA 

A contía da axuda será o resultado da suma dos tres conceptos seguintes: 

1 O 50 % do custo da execución de actuacións de pouca entidade necesarias nas 
vivendas, relativas á súa conservación e mantemento xeral e a reparacións puntuais 
precisas para garantir a habitabilidade da vivenda, o correcto funcionamento das súas 
instalacións ou a súa adaptación á normativa vixente. 
A contía máxima da axuda non poderá superar a cantidade de 3.500 € por vivenda. 

2 O custo da emisión do certificado de eficiencia enerxética, establecido polo Real decreto 
235/2013, cando sexa obrigatoria a súa emisión e non se dispoña del, nos supostos 
indicados no artigo 6 do  Decreto 128/2016, de 25 de agosto, polo que se regula a 
certificación enerxética de edificios na Comunidade Autónoma de Galicia. 
A contía máxima será de 1,5 €/m² de superficie habitable da vivenda, sen que poida 
superar a cantidade de 250 € por vivenda. 

3 O custo equivalente a 3 veces a cota do imposto de bens inmobles devindicado no 
exercicio inmediatamente anterior ao da solicitude, sen ter en conta posibles recargos 
ou xuros derivados da demora do pago. 
A contía máxima  da axuda non poderá superar a cantidade de 1.800 € por vivenda. 

Os custos que se subvencionan abranguen o IVE correspondente e as taxas de rexistro, 
sempre e cando, de acordo co establecido no artigo 29.8 da Lei 9/2007 de Subvencións de 
Galicia, a persoa beneficiaria da subvención os aboe efectivamente, polo que en ningún 
caso se consideran gastos subvencionables cando sexan susceptibles de recuperación ou 
compensación.  

Esta contía obterase mediante pagos anuais correspondentes a unha terceira parte da 
axuda total durante un prazo de 3 anos, a contar dende a formalización do correspondente 
contrato de arrendamento a medida que se xustifique a súa eficacia. 

No caso de non resultar unha división exacta ao céntimo de euro, procederase do seguinte 
xeito: 

1 Dividir a contía total entre tres.  
2 Asignar a cada exercicio orzamentario o resultado obtido na división anterior collendo 

céntimos de euro por enteiro, sen redondear. 
3 Restar da contía total a suma das anualidades teóricas anteriores e no caso de que a 

diferenza obtida sexa de: 
a Un céntimo, imputarase á última anualidade 
b Dous céntimos, imputarase un céntimo a cada unha das dúas últimas anualidades. 

artigo 15 REQUISITOS E CONDICIÓNS ESPECÍFICOS 

En xeral, para poder obter as axudas municipais os propietarios das vivendas inscritas na 
Bolsa de Vivendas Dispoñibles do Concello de Santiago deberán cumprir os seguintes 
requisitos e condicións: 

1 Aceptar a renda máxima de alugueiro que se estableza segundo o cálculo recollido 
nestas bases. 

2 Acoller a unha unidade de convivencia con ingresos totais situados entre 1 e 3,5 veces 
o IPREM no momento da publicación destas bases. A renda do alugueiro non poderá 
superar o 30% destes ingresos. 



 

 

SUBVENCIÓNS MOBILIZACIÓN DE VIVENDA BALEIRA 
BASES REGULADORAS DA CONVOCATORIA 2018 

 

 

 

  7I25 

 

  

3 No caso de ter solicitado expresamente a declaración como “vivenda en réxime de 
arrendamento incorporada ao Programa de Vivendas Baleiras, no seo da adhesión da 
cidade ao Convenio de colaboración entre o IGVS e a FEGAMP”, a posibilidade de 
acoller excepcionalmente a unidades de convivencia en situación de emerxencia social 
con ingresos inferiores ao IPREM, de acordo ao procedemento establecido nestas 
bases. 

En particular, para poder obter as axudas correspondentes ao custo das actuacións nas 
vivendas, deberán cumprirse os seguintes requisitos e condicións: 

1 Que non se obtivera unha subvención autonómica co mesmo obxecto, da Consellería 
de Infraestruturas e Vivenda, en relación coas vivendas incorporadas ao programa de 
vivendas baleiras ao abeiro da adhesión da cidade ao convenio entre o IGVS e a 
FEGAMP. 

2 Que as actuacións non requiran un prazo de execución superior a 1 mes. 

En particular, para poder obter as axudas correspondentes ao custo do certificado de 
eficiencia enerxética, deberán cumprirse os seguintes requisitos e condicións: 

1 Que non se dispoña de certificado de eficiencia enerxética na data de publicación desta 
convocatoria. 

2 Que dispoñendo del, a súa validez expirase ou que proceda a elaboración dun novo por 
existir variacións na envolvente ou nas instalacións que modifiquen a cualificación de 
eficiencia enerxética obtida inicialmente, segundo as condicións incluídas no artigo 6 do  
Decreto 128/2016, de 25 de agosto, polo que se regula a certificación enerxética de 
edificios na Comunidade Autónoma de Galicia 

 

TÍTULO III BOLSA DE VIVENDAS DISPOÑIBLES 

artigo 16 FINALIDADE DA BOLSA 

A finalidade da Bolsa de Vivendas Dispoñibles é nutrir ao programa de mobilización de 
vivenda baleira de vivendas desocupadas no termo municipal, regulando o valor máximo de 
renda admitido en cada caso segundo as súas características e circunstancias, recoñecendo 
a súa idoneidade e características para o seu alugueiro. 

A regulación que se recolle substitúe a tódolos efectos á aprobada o 14 de xullo de 2017 e 
publicada no Boletín Oficial da Provincia da Coruña nº 144 do 1 de agosto de 2017 de 
creación de Bolsa Municipal de Vivendas Dispoñibles en alugueiro e convocatoria de 
incorporación, integrando automaticamente ás vivendas xa inscritas no momento da 
publicación destas bases. 

artigo 17 REQUISITOS BÁSICOS DAS VIVENDAS 

Para poder ser incorporadas á Bolsa, as vivendas deberán reunir as seguintes condicións e 
requisitos: 

1 Ter a consideración de vivenda libre ou non estar sometida a ningunha limitación para 
arrendala derivada da súa cualificación como vivenda protexida, nin ter cargas que 
impidan o seu arrendamento e carecer de limitacións por razóns de legalidade 
urbanística. 

2 Estar desocupada e susceptible de uso, contando coa alta nas subministracións básicas 
de auga, electricidade e no seu caso gas, ou susceptible de estalo no momento da 
formalización dun contrato de arrendamento. 

3 Estar ao corrente de pagos dos gastos da comunidade do inmoble. 

4 Reunir as condicións esenciais de habitabilidade e idoneidade para o seu 
arrendamento. Aos efectos exclusivos desta bolsa se considerará que as vivendas 
reúnen tales condicións si se verifica o cumprimento do Decreto 311/1992, do 12 de 
novembro, sobre a supresión da cédula de habitabilidade. Por causas excepcionais 
debidamente xustificadas, que en todo caso precisarán a conformidade municipal, 
poderá admitirse o incumprimento dalgún requisito expresado no dito Decreto. 

5 Contar con instalación de auga quente sanitaria e cociña equipada con mobiliario e 
electrodomésticos básicos, entendéndose por tales: cociña, forno convencional, 
frigorífico con conxelador, pía e lavadora.  

6 Non estar situadas nun edificio que por situación, características funcionais e de 
habitabilidade ou condicións de accesibilidade as fagan dificilmente alugables, nin nun 
contorno inadecuado para o seu alugueiro. 

7 Presentar un bo estado de conservación e mantemento. 

8 Contar co certificado de eficiencia enerxética legalmente esixible. 

artigo 18 RENDA MÁXIMA DE ALUGUEIRO 

Ás vivendas que soliciten a súa inscrición na Bolsa de Vivendas, unha volta analizadas a 
súas características e circunstancias, se lles calculará o seu valor máximo de renda admitido 
a partir dos valores máximos establecidos segundo o seguinte protocolo: 

1 Localización da vivenda nalgunha das tres zonas do termo municipal delimitadas a tal 
efecto, de acordo co estudo dos valores de mercado actuais en base ás zonas de valor 
catastral, que se reflicten no plano anexo II, son:  

Zona A: Áreas de prezo máximo superior. 
Zona B: Áreas de prezo intermedio. 

Zona C: Áreas suburbanas de menor dinamismo e demanda no mercado de aluguer. 

2 Cálculo do número de ocupantes que as vivendas permiten acoller que se determinará 
en función do número e superficie das estancias destinadas a dormitorio (en referencia 
ao Decreto 311/1992): 

. Individuais os de superficie mínima 6m² 

. Dobres os de superficie mínima 10m² 

3 Cos dous datos anteriores, na seguinte táboa establécese o valor máximo de renda en 
cada caso: 

 

Nº de ocupantes ZONA A ZONA B ZONA C 

5 ou máis  625 400 350 

Entre 3 e 4 500 350 325 

Ata 2 425 325 275 

 

Unha volta identificado o valor máximo de renda na táboa anterior, aplicaranse, si é o caso,  
dous coeficientes redutores a efectos de axustala ás circunstancias concretas de cada 
vivenda: 

1 R1_ en función da dispoñibilidade de garaxe, rocho e ascensor (en vivendas a partir da 
segunda planta sobre rasante). No caso de ausencia destes elementos aplicarase unha 
redución sobre o valor máximo do 8%, 2% e 5% respectivamente. 

2 R2_ en función das características específicas da vivenda, tales como a condición de 
exterior ou interior, a altura con respecto a rúa e a calidade ou circunstancias especiais 
do deseño, dos acabados ou do equipamento. A redución por estes conceptos, 
conxuntamente, non poderá superar o 5% do valor de renda máximo.  

No proceso de incorporación da vivenda á Bolsa, os propietarios poderán comunicar a súa 
vontade de reducir a renda de alugueiro por debaixo deste nivel máximo calculado segundo 
o procedemento descrito, co obxecto de facilitar a súa adxudicación e/ou axustarse aos 
requisitos establecidos nas liñas de axudas, ou por calquera outra motivación. 

artigo 19 EXPEDIENTES DE INCORPORACIÓN Á BOLSA AO ABEIRO DA ANTERIOR 

CONVOCATORIA 

As vivendas incorporadas á Bolsa de Vivendas ao abeiro das bases reguladoras da súa 
creación e primeira convocatoria, publicadas no Boletín Oficial da Provincia o 1 de agosto de 

2017, manterán a súa condición de vivendas incorporadas, quedando reguladas a partir da 
súa publicación polas presentes normas. 

En todo caso, os solicitantes de incorporación á Bolsa ao abeiro da anterior convocatoria, 
deberán solicitar igualmente a súa incorporación ao programa de axudas regulado nas 
presentes bases, completando a documentación non achegada ata o momento. 

artigo 20 SOLICITUDE DE INCORPORACIÓN Á BOLSA  

A solicitude de incorporación da vivenda á Bolsa municipal e das axudas reguladas nestas 
bases será simultánea, mediante a presentación do modelo I normalizado anexo a estas 
bases, no Rexistro Xeral do Concello ou por calquera dos medios establecidos no artigo 
16.4 da Lei 39/2015, do 1 de outubro, do procedemento administrativo común das 
administracións públicas, que inclúe: 

1 A descrición das características da vivenda e das súas circunstancias e necesidades 
para a súa ocupación de acordo aos requisitos establecidos nestas bases, incluído o 
inventario de electrodomésticos e mobles dos que dispoña a vivenda. 

2 Solicitude específica de declaración de: “vivenda en réxime de arrendamento 
incorporada ao Programa de Vivendas Baleiras, no seo da adhesión da cidade ao 
Convenio de colaboración entre o IGVS e a FEGAMP”. 

3 A declaración responsable das persoas beneficiarias sobre os seguintes aspectos: 

. Que non existen procedementos administrativos ou xudiciais en curso que afecten á 
vivenda ou a súa titularidade que impidan o seu arrendamento nin ter limitacións por 
razóns de legalidade urbanística. 

. Que a vivenda está desocupada e susceptible de uso. 

. Que posúen a titularidade ou disposición de uso da vivenda e a capacidade para 
asinar contratos de arrendamento así coma documentos notariais e rexistrais que o 
acrediten. 

. Estar ao día no pagamento das subministracións e recibos da comunidade da 
vivenda. 

artigo 21 DOCUMENTACIÓN A PRESENTAR 

A A documentación que deberá acompañar ao modelo de solicitude é a seguinte: 

1 Copia cotexada do documento identificador das persoas beneficiarias que asinen a 
solicitude e, de ser o caso, documentación acreditativa da representación da persoa 
en nome da cal actúe: 

. No caso de que a persoa solicitante actúe coma usufrutuaria, título que o acredite. 

. No caso de que actúe como núa propietaria, consentimento da persoa 
usufrutuaria. 

. No caso en que actúe coma representante ou apoderado/a, NIF e, no seu caso, 
título ou poder que o habilite. 

. Nos supostos de persoas xurídicas, agrupación de persoas físicas, comunidades 
de propietarios en réxime de propiedade horizontal, comunidades de bens, 
comunidades de herdeiros e outras; actas dos acordos validamente adoptados 
polos órganos competentes onde se recolla a decisión de arrendar a vivenda no 
marco do Programa de Mobilización de Vivendas en Alugueiro. 

2 Copia cotexada do documento que acredite a relación completa de titulares da 
propiedade da vivenda: 

. Poderá achegarse certificado ou nota simple do rexistro da propiedade, ou ben 
documentación acreditativa do feito, acto ou negocio xurídico que demostre a 
adquisición da titularidade do inmoble. 

. Os documentos poden seren de natureza pública (escritura pública) ou privada, 
sempre que conste de xeito fidedigno a realidade da súa data, dos intervenientes 
e, de ser o caso, de todos os requisitos que refire o artigo 1261 do Código Civil. 

3 Copia do recibo do exercicio anterior ao da solicitude de incorporación á bolsa, do 
Imposto de Bens Inmobles (IBI) da vivenda e, no seu caso, do rocho e/ou garaxe 
obxecto de arrendamento, ou certificación catastral actualizada. 

artigo 22 INCORPORACIÓN Á BOLSA DE VIVENDAS DISPOÑIBLES 

A Comprobación da solicitude 

Unha vez presentada a solicitude, se a vivenda non reúne os requisitos establecidos nestas 
bases ou non se xunta a documentación completa, requirirase ao interesado para que, nun 
prazo de 10 días, emende a falla ou xunte os documentos preceptivos. En caso contrario, 
consideraráselle desistido da súa petición, previa resolución que deberá ser ditada nos 
termos do artigo 21 da Lei 39/2015. 

Completada correctamente a solicitude, mediante unha visita de inspección se comprobarán 
o cumprimento dos requisitos da vivenda. O resultado será recollido nun informe técnico 
indicando se a vivenda é apta ou non para a súa inclusión na Bolsa: 

1 No caso de obterse un resultado desfavorable por incumprimento dos requisitos básicos 
por causas de imposible ou difícil emenda, darase traslado dos incumprimentos 
detectados á persoa propietaria e abrirase un trámite de audiencia onde esta poderá, 
nun prazo de 10 días a partir do seguinte á notificación, alegar e presentar os 
documentos e xustificacións que estime pertinentes. 

2 No caso de obterse un resultado desfavorable por incumprimento dos requisitos básicos 
das vivendas por causas de posible emenda, darase traslado á propiedade fixándose un 
prazo dun mes, contado dende a notificación para a súa subsanación, comunicándoo ao 
Concello, no prazo máximo de 10 días dende á súa finalización. 

3 No caso de obterse un resultado favorable, ás vivendas se considerarán aptas, 
procedéndose ao cálculo da súa capacidade de ocupantes e valor da súa renda máxima 
e segundo os criterios indicados nestas bases. 

B Compromiso de incorporación 

O Concello proporcionará aos propietarios das vivendas consideradas aptas o escrito de 
compromiso de incorporación e aceptación de condicións, que incorporará os datos de 
localización da vivenda, as súas características e ocupación admisible, a renda máxima e, 
no seu caso, as obras e actuacións necesarias para o seu alugamento. 

1 No caso de aceptar as condicións propostas polo concello e non requirir actuacións 
previas, a persoa propietaria deberá presentar no prazo de 10 días a contar dende o día 
seguinte ao da notificación, o compromiso de incorporación da vivenda debidamente 
asinado, no Rexistro Xeral do Concello ou por calquera dos medios establecidos no 
artigo 16.4 da Lei 39/2015. 

2 No caso de que a propiedade non acepte o valor da renda taxado polo Concello ou as 
obras e actuacións necesarias, poderá, nun prazo de 10 días a partir do seguinte á 
notificación, alegar e presentar as xustificacións que estime pertinentes. O prazo do 
parágrafo anterior quedará interrompido dende a presentación do escrito de alegacións 
e ata a notificación da contestación das mesmas. 

3 No caso de non presentarse no prazo establecido o compromiso de incorporación 
asinado, entenderase que o interesado desiste da súa petición, previa resolución que 
deberá ser ditada nos termos do artigo 21 da Lei 39/2015. 

A propiedade poderá no escrito de compromiso aceptar a renda máxima taxada polo 
concello ou indicar, se así o considera, unha renda de alugueiro inferior.  

As persoas propietarias de vivendas que reúnan os requisitos establecidas nestas bases  
para poder obter a activación do seguro multirrisco e de garantía de cobro da renda e 
asistencia e defensa xurídicas, así como a participar nos programas de subvencións 
autonómicas para as obras de posta a punto da vivenda, deberán especificar de maneira 
complementaria e expresa, a aceptación das condicións relativas á adhesión da cidade ao 
Convenio de colaboración entre o IGVS e a FEGAMP. 

C Denegación da incorporación 

O Concello, unha vez instruído o expediente e desestimadas as alegacións presentadas 
durante o trámite de audiencia en relación coas vivendas consideradas non aptas, emitirá 
unha proposta de denegación da incorporación. 

O órgano competente en materia de vivenda, á vista da anterior proposta, resolverá acerca 
da denegación da incorporación á Bolsa de Vivendas Dispoñibles en alugueiro e ordenará a 
notificación da resolución ás persoas interesadas. 

D Resolución de incorporación á Bolsa de Vivendas Dispoñibles 

Á vista do compromiso de incorporación e aceptación de condicións asinado, o órgano 
municipal competente en materia de vivenda, trala correspondente inspección municipal no 
caso de prescribirse actuacións previas ao aluguer que verifique a súa correcta execución, 
emitirá a resolución de ”vivenda incorporada á Bolsa de Vivendas Dispoñibles do Concello 
de Santiago” e ordenará a súa notificación ás persoas propietarias, incluíndo o número de 
rexistro que lle corresponda na bolsa. 

Este número de rexistro corresponderá coa data da entrega da presentación no rexistro 
municipal do compromiso de incorporación asinado, xunto coa documentación completa. 

Os datos relativos ás persoas propietarias e as súas vivendas formarán parte dunha base de 
datos da oficina municipal de rehabilitación e vivenda que constituirá a Bolsa de Vivendas 
Dispoñibles do Concello de Santiago de Compostela. 

artigo 23 EFECTOS DA INCORPORACIÓN Á BOLSA DE VIVENDAS DISPOÑIBLES 

Naqueles casos en que as vivendas incorporadas á Bolsa de Vivendas Dispoñibles  
cumpran os requisitos establecidos e así o solicitaran os propietarios, declararanse polo 
Concello como “vivenda en réxime de arrendamento incorporada ao Programa de Vivendas 
Baleiras, no seo da adhesión da cidade ao Convenio de colaboración entre o IGVS e a 
FEGAMP”. 

Con carácter mensual remitirase ao IGVS, nos primeiros cinco días do mes seguinte ao da 
súa incorporación unha listaxe coa relación de vivendas dadas de alta no programa en 
relación coa adhesión da cidade ao convenio entre a FEGAMP e o IGVS.  

Estas declaracións de incorporación das vivendas ao Programa de vivendas baleiras non 
outorgarán ningún dereito respecto á obtención das garantías ou axudas previstas nestas 
bases en tanto non se formalice a sinatura do correspondente contrato de arrendamento. 

artigo 24 OBRIGAS DAS PERSOAS TITULARES DE VIVENDAS INCORPORADAS Á BOLSA  

Mediante a sinatura do compromiso de incorporación e aceptación de condicións para a 
incorporación da vivenda á Bolsa, ademais de ás obrigas recollidas no artigo 11 da Lei 
9/2007, do 13 de xuño, as persoas propietarias comprométense a: 

. Ter dispoñible a vivenda para o programa tres anos, contados a partir da data de inicio 
dos efectos do primeiro contrato de arrendamento que se subscriba ao abeiro deste 
programa. 

. Manter as características incluídas no compromiso que serviu de base á declaración de 
vivenda incluída na bolsa. 

. Manter a renda de alugueiro indicada no compromiso de incorporación. 

. Aceptar a adxudicación da vivenda como parte arrendataria a unha unidade de 
convivencia incluída no Rexistro de Demandantes de Vivenda en Alugueiro, mediante 
as condicións de selección contidas nestas bases. 

. Subministrar ao Concello de Santiago, logo de requirimento para o efecto, de 
conformidade co artigo 4 da Lei 1/2016, do 18 de xaneiro, de transparencia e bo 
goberno, toda a información necesaria para o cumprimento das obrigas previstas no 
título I da citada lei. 

artigo 25 CAUSAS DE BAIXA DAS VIVENDAS 

Serán causas de baixa da Bolsa de Vivendas Dispoñibles: 

a A instancia das persoas propietarias, sempre e cando non incorran en incumprimento de 
ningunha condición obrigatoria fixada nalgún dos programas de subvencións ou fomento 
do alugueiro dos que poidan formar parte as vivendas. 

b O incumprimento das obrigas das persoas titulares de vivendas incorporadas á bolsa  

c A transmisión ou alugueiro da vivenda incorporada á bolsa, salvo aquelas transmisións 
en que o adquirente manifeste o seu interese en manter a incorporación da vivenda na 
presente bolsa e continuar esta sen ocupación. 

d A caducidade da Bolsa de Vivendas Dispoñibles do Concello de Santiago de 
Compostela. A vixencia da Bolsa establécese en 3 anos dende a posta a disposición 
das mesmas en alugueiro a través dos programas que se nutran desta bolsa e, no seu 
defecto, tralo transcurso de 3 anos dende a resolución de incorporación. 

 

TÍTULO IV PROCEDEMENTO DE ADXUDICACIÓN DAS VIVENDAS 

artigo 26 PRINCIPIOS XERAIS  

A selección das persoas arrendatarias e a adxudicación de vivendas incorporadas a este 
programa realizarase unicamente entre as unidades familiares e de convivencia incluídas no 
Rexistro de Demandantes de Vivenda en Alugueiro que reúnan os requisitos establecidos 

nas presentes bases, de acordo cos principios de  publicidade, concorrencia competitiva, 
transparencia e obxectividade e segundo os seguintes criterios: 

. Valoración das necesidades de emerxencia que precisen dunha urxente adxudicación. 

. Consideración de unidades familiares ou de convivencia pertencentes a colectivos 
prioritarios. 

. Consideración das unidades familiares ou de convivencia con menores ingresos 
económicos.  

. Correspondencia entre a renda do aluguer e o nivel de ingresos da unidade familiar ou 
de convivencia. 

. Máxima adecuación das vivendas ás preferencias, características e composición da 
unidade familiar ou de convivencia. 

. A igualdade de condicións, a prioridade será definida en base ao número de orde da 
unidade de convivencia no Rexistro Municipal de Vivenda, obtido en función do 
momento de presentación da solicitude coa documentación completa. 

Entre a parte arrendadora e arrendataria non haberá relación de parentesco en primeiro ou 
segundo grado de consanguinidade ou afinidade nin a parte arrendataria poderá ser socia 
ou partícipe da persoa xurídica que actúa como arrendadora. 

artigo 27 REXISTRO DE DEMANDANTES DE VIVENDA EN ALUGUEIRO 

O Rexistro de Demandantes de Vivenda en Alugueiro que nutrirá de arrendatarios ao 
programa de mobilización de vivenda baleira que nos ocupa, se regulará polas súas propias 
bases e convocatorias, nas que se establecerán os correspondentes períodos de apertura e 
peche de solicitudes en función da dispoñibilidade de vivendas que finalmente se incorporen 
ao programa. 

artigo 28 REQUISITOS DOS ARRENDATARIOS  

Para poder acceder a unha vivenda: 

1 A renda non poderá superar o 30% dos ingresos da unidade familiar ou de convivencia 

2 O número máximo de ocupantes da vivenda deberá adecuarse coa composición da 
unidade de convivencia. 

Os casos excepcionais de emerxencia social nos que se acredite unha necesidade urxente 
de vivenda mediante o informe do departamento de Servizos Sociais, terán a máxima 
prioridade e o Concello poderá asignarlles vivendas dispoñibles directamente, á marxe do 
procedemento regulado a continuación e dos requisitos establecidos. 

artigo 29 PONDERACIÓN PARA A SELECCIÓN DE ARRENDATARIOS  

1 En primeiro lugar se procederá a aplicar ás unidades familiares ou de convivencia nas 
que se integran as persoas solicitantes o criterio de pertenza ou non a colectivos 
prioritarios segundo o seguinte baremo: 

a 2 puntos a unidades afectadas por: 

. Procedementos de execución hipotecaria, sen necesidade de que exista unha 
resolución xudicial de finalización do citado procedemento xudicial. 

. Procedemento xudicial de desafiuzamento por impago de rendas da súa vivenda 
habitual. 

b 1 punto a unidades: 

. Con fillos menores así como familias numerosas e familias monoparentais con fillos 
a cargo. 

. Nas que existan mulleres vítimas de violencia de xénero, sempre que o documento 
acreditativo da situación de violencia fora adoptado ou emitido nos 12 meses 
inmediatamente anteriores á data de presentación da solicitude da vivenda. Así 
mesmo, será preciso que a orde de protección ou a medida cautelar estean 
vixentes.  

. Unidades familiares ou de convivencia nas que existan persoas maiores de 65 anos 
ou persoas dependentes ou con discapacidade recoñecida igual ou superior ó 33 
%. 

. Unidades familiares ou de convivencia nas que existan persoas que foran 
beneficiarias de axudas ao aluguer no marco de programas xestionados polo IGVS 
e que, unha vez vencido o período máximo de percepción das mesmas, 
permanezan nunha situación de desprotección ou especial vulnerabilidade. 

. Unidades familiares ou de convivencia con dificultades para asumir o custo do 
arrendamento dunha vivenda e que foran privadas da súa vivenda habitual por 
danos sufridos nesta, derivados dunha circunstancia imprevisible e sobrevida, tales 
como incendios, inundacións, etc. 

. Unidades familiares ou de convivencia formadas exclusivamente por xoves cunha 
idade comprendida entre 18 e 35 anos. 

2 En segundo lugar aplicarase o criterio económico en base á relación entre os ingresos 
totais ponderados (ITP) da unidade familiar ou de convivencia e o IPREM vixente, 
aplicándose a seguinte puntuación: R=ITP/IPREM 

a Cando            R < 1,25 corresponderá unha puntuación de 2 puntos. 

b Cando 1,25 ≤ R < 1,50 corresponderá unha puntuación de 1,75 puntos. 
c Cando 1,50 ≤ R < 1,75 corresponderá unha puntuación de 1,5 puntos. 
d Cando 1,75 ≤ R < 2,00 corresponderá unha puntuación de 1,25 puntos. 
e Cando 2,00 ≤ R < 2,25 corresponderá unha puntuación de 1,00 puntos. 
f Cando 2,25 ≤ R < 2,50 corresponderá unha puntuación de 0,75 puntos. 
g Cando 2,50 ≤ R < 3,00 corresponderá unha puntuación de 0,50 puntos. 
h Cando 3,00 ≤ R            corresponderá unha puntuación de 0,25 puntos. 

3 A puntuación total para cada unidade será a suma dos puntos acadados pola pertenza 
a colectivos prioritarios e pola aplicación do criterio económico segundo os dous puntos 
anteriores. 

O departamento municipal competente poderá verificar o cumprimento dos requisitos das 
unidades familiares ou de convivencia que resulten seleccionadas e, no seu caso, requirir a 
documentación que sexa precisa para a comprobación das circunstancias alegadas, no caso 
de non telo feito con anterioridade. Os empates resolveranse en base ao número de orde da 
unidade de convivencia no Rexistro Municipal de Solicitantes de Vivenda, segundo se define 
nas súas bases. 

artigo 30 SELECCIÓN DE ARRENDATARIOS E ADXUDICACIÓN DE VIVENDAS  

1 O órgano municipal competente en materia de vivenda reunirase nos primeiros 10 días 
de cada mes, levantando acta da relación de: 

a Demandantes correctamente inscritos no Rexistro de demandantes de vivenda en 
alugueiro a data do último día do mes anterior, segundo a prelación resultante da 
ponderación e criterios recollidos nestas bases. 

b Vivendas que conten coa declaración de “vivenda en réxime de arrendamento 
incorporada ao Programa de Mobilización de Vivendas en Alugueiro” e non estean 
adxudicadas. 

2 Nos casos de emerxencia social en que non se acaden pola unidade de convivencia os 
ingresos mínimos dunha vez o IPREM, con carácter previo á adxudicación, deberá 
revisarse a situación particular no seo da Comisión de Seguimento prevista no convenio 
entre o IGVS e a FEGAMP que deberá verificar a suficiencia de recursos para o pago 
da renda e elevar a proposta correspondente ao órgano municipal competente. 

Deberase acreditar no expediente de adxudicación a percepción duns ingresos 
económicos mínimos ou de axudas, públicas ou privadas, que lles permitan facer fronte 
ás obrigas económicas que deriven do contrato de arrendamento.  

3 Unha vez puntuadas as unidades de convivencia, aquela que acade a primeira posición 
recibirá unha notificación conformada pola relación daquelas vivendas dispoñibles, de 
entre as incorporadas ao programa, que se adecúen ás súas características. 

Disporá dun prazo de 3 días hábiles para aceptar unha vivenda ou renunciar á 
totalidade das ofertadas mediante escrito de aceptación ou renuncia, de acordo co 
modelo II anexo a estas bases, incluíndo a aceptación das cláusulas do contrato de 
arrendamento tipo, segundo o modelo que se inclúe como anexo I, así como a sinatura 
tanto da parte arrendataria, como da arrendadora.  

A non contestación en tempo e forma ao antedito requirimento suporá a súa renuncia. 

4 En caso de renuncia da adxudicación da unidade familiar ou de convivencia repetiranse 
as actuacións contidas no punto anterior coa seguinte unidade familiar ou de 
convivencia da prelación. Este proceso reiterarase cada vez que se produza unha 
renuncia á adxudicación ata esgotar a lista de demandantes. 

5 En caso de aceptación da adxudicación pola unidade de convivencia de maior 
puntuación e de quedar máis vivendas dispoñibles repetirase o proceso indicado 
anteriormente coa seguinte unidade familiar ou de convivencia da prelación establecida. 
Este proceso repetirase ata esgotar a lista de vivendas dispoñibles ou de demandantes.  

artigo 31 FORMALIZACIÓN DO CONTRATO 

No prazo máximo de 15 días naturais dende a presentación da aceptación da vivenda, 
deberá  presentarse no Concello unha copia do contrato asinado, tendo en conta que: 

1 No momento da formalización do contrato, a persoa arrendataria aboará a primeira 
mensualidade por adiantado, e fará entrega da fianza en contía equivalente a unha 
mensualidade da renda.  

2 Cando para a determinación dos requisitos de renda se teñan en conta os ingresos de 
máis dunha persoa integrante da unidade de convivencia, o contrato de arrendamento 
será asinado por todas elas, asumindo expresamente de xeito solidario a 
responsabilidade que se puidera derivar polo impago da renda. 

En todo caso, xunto co contrato se achegará a seguinte documentación:  

. Inventario da vivenda 

. Certificado de eficiencia enerxética debidamente rexistrado 

. Xustificante da entrega no IGVS da cantidade equivalente a unha mensualidade do 
alugueiro en concepto de fianza 

. Declaración responsable de todas as persoas integrantes da unidade familiar ou de 
convivencia que residirá na vivenda, segundo o modelo III anexo a estas bases. 

TÍTULO V PROCEDEMENTO DE CONCESIÓN DAS SUBVENCIÓNS 

artigo 32 SOLICITUDE DAS AXUDAS 

Simultaneamente coa presentación do contrato asinado e a documentación preceptiva 
segundo se establece nestas bases, presentarase o modelo IV normalizado anexo a estas 
bases de solicitude das axudas, no Rexistro Xeral do Concello ou por calquera dos medios 
establecidos no artigo 16.4 da Lei 39/2015, do 1 de outubro, do procedemento administrativo 
común das administracións públicas, no que se especificará: 

1 Liñas de axuda que se solicitan de entre as recollidas nestas bases. 

2 Declaración responsable das persoas beneficiarias sobre os seguintes aspectos: 

. Non atoparse incursos nas prohibicións para a obtención da condición de beneficiaria 
sinaladas nos apartados 2º e 3º do artigo 10 da Lei 9/2007, do 13 de xuño, de 
subvencións de Galicia. 

. Outras axudas solicitadas ou concedidas para a mesma actuación así como o seu 
importe e administración, organismo ou entidade pública que concede a subvención. 

3 No caso de que no procedemento de incorporación á Bolsa de vivendas se requirira do 
á necesidade de executar actuacións preceptivas establecidas nestas bases, breve 
relación do seu alcance. 

4 Relación clasificada de gastos polas actuacións realizadas coas correspondentes 
facturas indicando os seus elementos esenciais.    

artigo 33 DOCUMENTACIÓN A PRESENTAR 

A documentación que deberá acompañar ao modelo de solicitude é a seguinte: 

1 Copia cotexada do documento identificador das persoas beneficiarias que asinen a 
solicitude e, de ser o caso, documentación acreditativa da representación da persoa en 
nome da cal actúe salvo que xa obre en poder do Concello. 

2 Copia cotexada do documento que acredite a relación completa de titulares da 
propiedade da vivenda salvo que xa obre en poder do Concello. 

3 Certificación das persoas beneficiarias de estar ao corrente de pagos coas seguintes 
administracións: 

. A Axencia Estatal de Administración Tributaria 

. A Tesouraría Xeral da Seguridade Social 

. A Consellería de Facenda da Xunta de Galicia 

. O Concello de Santiago de Compostela (salvo que se indique no modelo 
correspondente a autorización á administración para a súa consulta). 



 

 

SUBVENCIÓNS MOBILIZACIÓN DE VIVENDA BALEIRA 
BASES REGULADORAS DA CONVOCATORIA 2018 

 

 

 

  20I25 

 

  

4 No caso de que no procedemento de incorporación á Bolsa de vivendas se requirira do 
á necesidade de executar actuacións preceptivas establecidas nestas bases, copia 
cotexada do título habilitante municipal para a execución das obras no seu caso. 

5 No caso de que se solicite a axuda ao pagamento dos custos de emisión do certificado 
de eficiencia enerxética copia do mesmo e do xustificante da presentación do 
documento no rexistro de certificados de eficiencia enerxética de edificios de Galicia. 

6 Non caso de non terse achegado ao expediente o recibo do exercicio anterior ao da 
solicitude da axuda, copia do recibo do Imposto de Bens Inmobles (IBI) da vivenda e, no 
seu caso, do rocho e/ou garaxe obxecto de arrendamento, ou certificación catastral 
actualizada. 

7 Facturas correspondentes aos gastos realizados onde consten a identificación do 
acredor, o seu importe e a súa data de emisión. 

8 Documentos que xustifiquen o seu pagamento mediante extractos ou certificacións 
bancarias debidamente identificados, selados e asinados polo solicitante.  

artigo 34 CRITERIOS DE ADXUDICACIÓN 

O procedemento de concesión das axudas será o de concorrencia non competitiva, segundo 
o expresado no artigo 19.2 da Lei 9/2007 de subvencións, entre as persoas solicitantes 
propietarias de vivendas incorporadas á Bolsa de Vivendas Dispoñibles e ao programa que 
formalicen un contrato de aluguer segundo o procedemento establecido nestas bases. 

artigo 35 INSTRUCIÓN E RESOLUCIÓN DO PROCEDEMENTO 

Recibidas as solicitudes, a instrución do procedemento levarase a cabo pola Oficina de 
Rehabilitación e Vivenda, realizándose de oficio cantas actuacións estime necesarias para a 
determinación, coñecemento e comprobación dos datos en virtude dos que se deba formular 
a proposta de resolución. 

1 No caso das vivendas declaradas en réxime de arrendamento incorporada ao Programa 
de Vivendas Baleiras, no seo da adhesión da cidade ao Convenio de colaboración entre 
o IGVS e a FEGAMP, comunicarase ao IGVS de acordo co establecido nos protocolos 
asinados coas compañías aseguradoras para que proceda a activar as coberturas de 
seguro vixentes. 

2 A continuación, avaliaranse e calcularanse as contías das axudas correspondente de 
cada unha das solicitudes presentadas. 

3 Segundo a súa data de solicitude, a comisión avaliadora proporá a concesión das 
axudas correspondentes ata esgotar o crédito dispoñible. 

4 Á vista da avaliación efectuada pola comisión e o informe da instrución, formularase 
proposta de resolución que se elevará á Xunta de Goberno Local, órgano competente 
para resolver o procedemento de concesión.  

5 A Xunta de Goberno Local resolverá de xeito motivado e expresará, cando menos, a/as 
actuacións que se subvencionan, a contía da subvención concedida e o procedemento  
de percepción das axudas e de xustificación das actuacións obxecto da subvención. 

6 O procedemento resolverase e notificarase a súa resolución no prazo máximo de 6 
meses a partir do día seguinte á publicación da presente convocatoria no Boletín Oficial 
da Provincia de A Coruña. Transcorrido o prazo máximo sen que teña recaído 
resolución expresa, a solicitude entenderase desestimada por silencio administrativo. 

artigo 36 CAUSAS DE DENEGACIÓN  

Será causa de denegación da solicitude da subvención o incumprimento dalgúns dos 
requisitos esixidos nestas bases reguladoras e dos preceptos contidos na lexislación 
aplicable en materia de subvencións. 

artigo 37 OBRIGAS DAS PERSOAS BENEFICIARIAS 

As obrigas das persoas beneficiarias serán as seguintes:   

1 Manter as condicións e requisitos esixidos para posta a disposición da vivenda na Bolsa 
e a concesión da axuda. Deberá comunicarse nun prazo máximo de 10 días calquera 
modificación. 

2 Comunicar nun prazo máximo de 10 días a resolución do contrato e as causas da 
mesma. 

3 As restantes obrigas establecidas con carácter xeral na Lei 9/2007 de Subvencións de 
Galicia e na Lei 38/2003 Xeral de Subvencións. 

artigo 38 XUSTIFICACIÓN   

Dentro dos 15 días seguintes ao cumprimento de cada un dos tres anos que dura a 
dispoñibilidade da vivenda ao programa dende a firma do contrato,  as persoas beneficiarias  
deberán xustificar ao Concello o mantemento da relación contractual que sustentou a súa 
concesión mediante a presentación o modelo V anexo a estas bases, no que se declarará 
que se manteñen as condicións requisitos esixidos para posta a disposición da vivenda na 
Bolsa e a concesión da axuda. 

Xustificarase o mantemento da relación contractual mediante a presentación dos 
xustificantes da entidade de crédito das transferencias bancarias recibidas en concepto de  
renda de alugueiro na conta de titularidade da persoa beneficiaria. 

artigo 39 APROBACIÓN DO PAGAMENTO 

Unha vez verificada polo órgano xestor a documentación presentada, a xustificación será 
obxecto de informe do órgano instrutor e proposta á Xunta de Goberno Local de aprobación 
do pagamento da axuda correspondente por cada un dos tres anos que ten vixencia o 
programa, nun prazo máximo de tres meses. Finalizado o prazo máximo establecido sen 
que se dite e notifique a resolución, as persoas solicitantes poderán entender desestimadas 
as súas solicitudes por silencio administrativo. 

Os períodos de alugueiro inferiores a un ano non darán dereito á percepción da axuda, salvo 
que a resolución do contrato non sexa causada polo arrendador e este se comprometa a 
manter a vivenda no programa polo prazo máximo da posta a disposición, caso no que se 
aboará a subvención correspondente ao ano completo. 

artigo 40 PAGAMENTO DA SUBVENCIÓN  

O pagamento da subvención realizarase mediante transferencia bancaria na conta de 
titularidade da persoa beneficiaria, sinalada para estes efectos, pola contía da aprobada 
definitivamente. 

artigo 41 PERDA E REINTEGRO DA SUBVENCIÓN  

Serán causa de perda e reintegro da subvención, ademais das previstas no artigo 33 da Lei 
9/2007, do 13 de xuño, o incumprimento das obrigas recollidas nestas bases. Así mesmo, 
poderá ser causa de perda da subvención a non comunicación ao órgano instrutor de 
calquera modificación das circunstancias determinantes do recoñecemento da subvención.  

Non será motivo de perda a baixa da vivenda no Programa de Mobilización de Vivendas en 
Alugueiro por causa non imputable á persoa propietaria ou usufrutuaria.  

O incumprimento ou a falsidade nas condicións requiridas para o outorgamento da 
subvención comportará, ademais das sancións que poidan corresponder, o reintegro da 
subvención percibida, incrementada co xuro legal correspondente desde o seu pagamento, 
máis o 25 %, segundo establece o artigo 34 da Lei 9/2007, do 13 de xuño.  

O procedemento para declarar a procedencia da perda do dereito de cobramento da 
subvención e, se é o caso, para facer efectiva a devolución, será o establecido no título II da 
Lei 9/2007, do 13 de xuño. 

 

TÍTULO VI  RELACIÓN ARRENDATICIA 

artigo 42 CONDICIÓNS BÁSICAS DO CONTRATO DE ARRENDAMENTO  

Serán requisitos e condicións necesarias que deberán de constar de modo expreso nos 
contratos que se subscriban ao amparo do Programa de Vivendas Baleiras, as seguintes: 

1 A vivenda deberá destinarse a domicilio habitual e permanente da arrendataria e de 
todos os compoñentes da súa unidade familiar ou de convivencia, durante toda a 
vixencia do contrato. 

2 Non ter relacións de parentesco en primeiro ou segundo grado de consanguinidade,  nin 
afinidade coa arrendadora, nin ser socio ou partícipe da persoa xurídica que actúa como 
arrendadora.  

3 A arrendataria, agás por causa de forza maior, deberá ocupar a vivenda no prazo dun 
mes desde a data de efectos do contrato de arrendamento. 

4 A arrendataria non poderá ceder nin subarrendar, total ou parcialmente, a vivenda. 

5 O contrato de arrendamento terá unha duración inicial dun ano, e se prorrogará 
obrigatoriamente por períodos anuais ata acadar unha duración de tres anos, agás que 
a arrendataria manifeste a arrendadora, e ao concello, con 45 días de antelación, como 
mínimo, á data de terminación do contrato ou de calquera das súas prórrogas, a súa 
vontade de non renovalo.  

6 A renda pactada non poderá ser superior á taxada polo concello, e poderá ser 
actualizada anualmente aplicando a variación porcentual do Índice Xeral Nacional do 
Sistema de Índices de Prezos de Consumo (IPC), de acordo co establecido no artigo18 
da Lei de Arrendamentos Urbanos.  

7 A renda deberá aboarse en pagos mensuais anticipados, dentro dos dez primeiros días 
de cada mes, na conta que se designe ao efecto.  

8 Os gastos xerais para o adecuado sostemento do inmoble, servizos, tributos, cargas e 
responsabilidades, serán a cargo da arrendadora, incluíndo neste concepto o 
pagamento das cotas da Comunidade de Propietarios, así como o importe do Imposto 
de Bens Inmobles (IBI). 

9 Os pagos das subministracións da vivenda serán a cargo da arrendataria. 

10 A prohibición da percepción de sobreprezos ou cantidades distintas á renda do aluguer 
pactada no contrato de arrendamento 

11 A arrendataria deberá cumprir os deberes impostos pola Lei de Arrendamentos 
Urbanos, en especial, os relativos ao uso e conservación da vivenda; así como 
respectar e observar as normas esenciais de convivencia e os estatutos e normas de 
réxime interno da Comunidade de Propietarios.  

12 As obras de reparación necesarias para a conservación da vivenda serán a cargo da 
arrendadora, agás as pequenas reparacións derivadas do desgaste polo uso ordinario 
da vivenda que serán a cargo da arrendataria. 



 

 

SUBVENCIÓNS MOBILIZACIÓN DE VIVENDA BALEIRA 
BASES REGULADORAS DA CONVOCATORIA 2018 

 

 

 

  24I25 

 

  

Serán causas de resolución do contrato o incumprimento das obrigas establecidas no 
apartado anterior, responsabilidade da arrendataria. En todo caso, no contrato de 
arrendamento deberán constar de modo expreso as seguintes causas de resolución: 

1 A falta de ocupación da vivenda no prazo dun mes desde a data de efectos do contrato 
de arrendamento. 

2 O incumprimento da obriga do pago da renda no prazo e forma segundo o establecido 
no apartado anterior. 

3 Causar graves desperfectos na vivenda ou incumprir as normas esenciais de 
convivencia. 

4 A non realización pola arrendadora das reparacións necesarias para conservar a 
vivenda en condicións de habitabilidade e de servir para o uso que se destina. 

A solicitude de resolución anticipada do contrato de arrendamento deberá ser comunicada á 
persoa propietaria e ao concello, como mínimo, con dous meses de antelación. 

artigo 43 INCIDENCIAS NA VIVENDA OU NON PAGAMENTO DA RENDA 

No caso das vivendas que obtiveran a activación do seguro, segundo as condicións deste 
programa, calquera incidencia co pagamento da renda deberá ser comunicada 
inmediatamente, pola persoa propietaria, á compañía de seguros de impago de rendas e ao 
Concello. 

Nas mesmas vivendas indicadas no punto anterior, en caso de sinistros na vivenda, a 
persoa inquilina ou a propietaria comunicarán á compañía de riscos no fogar calquera 
incidencia producida na vivenda. No caso de que as incidencias producidas puideran 
supoñer a necesidade de baixa temporal da vivenda, pola gravidade das mesmas, tamén 
darán comunicación ao Concello, para que se poidan avaliar as medidas a adoptar. 

artigo 44 FINALIZACIÓN DA RELACIÓN ARRENDATICIA 

Unha vez rematada a relación arrendaticia xa sexa polo cumprimento do prazo máximo 
establecido ou por calquera outra causa, o Concello dará comunicación ao IGVS de acordo 
co establecido no protocolo de actuación, unicamente naquelas vivendas alugadas ao abeiro 
da adhesión da cidade ao convenio entre o IGVS e a FEGAMP. 

artigo 45 COMUNICACIÓN AO IGVS DAS ALTAS E BAIXAS DAS VIVENDAS E DOS CONTRATOS 

DE ARRENDAMENTO 

O IGVS e as compañías aseguradoras redactarán un protocolo de actuación para a 
comunicación das altas e baixas das vivendas e dos contratos de arrendamento, ás que 
deberán adaptarse as comunicacións do concello, en relación a aquelas vivendas alugadas 
ao abeiro da adhesión da cidade ao convenio entre o IGVS e a FEGAMP. 

No citado protocolo estableceranse os prazos de comunicación das altas, baixas e 
prórrogas, os formatos dos arquivos e calquera outra cuestión necesaria para facilitar a 
xestión do programa. 

artigo 46 COMPROBACIÓN E SEGUIMENTO 

Nos diferentes procedementos previstos neste acordo o Concello poderá requirir ás persoas 
interesadas canta documentación e información estime conveniente para valorar o 
cumprimento dos requisitos e demais circunstancias relevantes para a resolución do 
correspondente expediente. En todo caso, a resolución será denegatoria cando se 
comprobe a falsidade ou ocultación dos datos esixidos. 

Así mesmo, as solicitantes poderán achegar canta documentación complementaria estimen 
pertinente para acreditar o cumprimento dos requisitos esixidos en cada caso. 

Para a comprobación e seguimento do mantemento dos requisitos e cumprimento das 
obrigas derivadas da incorporación ao programa, da posta a disposición das vivendas e da 
relación arrendaticia, o Concello poderá realizar tódalas actuacións de comprobación e 
inspección que estime oportunas conducentes ao dito fin. 

As persoas titulares das vivendas e as unidades convivencia teñen a obriga de facilitar a dita 
labor de comprobación e inspección, permitindo a entrada na vivenda aos técnicos 
municipais e aos axentes das aseguradoras contratadas polo IGVS para o desenvolvemento 
do Programa de Vivendas Baleiras ao abeiro da adhesión da cidade ao Convenio entre o 
IGVS e a FEGAMP, cando o caso así o requira. 


